
ნაშრომი წარმოადგენს ჩემს ორიგინალურ ნამუშევარს და არ შეიცავს სხვა ავტორების 

მიერ აქამდე გამოქვეყნებულ, გამოსაქვეყნებლად მიღებულ ან დასაცავად წარდგენილ 

წესების შესაბამისად.  

აბსტრაქტი 

      პირველად იქნა შესწავლილი ქალაქ თბილისის ბრიოფიტების 

მრავალფეროვნება,ტაქსონომია,სტრუქტურა,განაწილება რაიონების და 

სუბსტრატების მიხედვით ,თითოეული სახეობის შეხვედრილობის სიხშირე.ხავსების 

ურბანული ფლორა შევადარეთ ქალაქის ბაღ-პარკების, ქალაქთან მიმდებარე მწვანე 

ზონების(ფეიქრიშვილი,2021) და თბილსის მიდამოების (მაყაშვილი,1952) 

ბრიოფლორებს. 

     დავადგინეთ, რომ ბრიოფიტების აკროკარპული ფორმების რაოდენობის ფარდობა  

პლეუროკარპული ფორმების რაოდენობასთან იზრდება ქალაქის პერიფერიებიდან 

ცენტრისკენ მიმართულ ვექტორებზე, რაც ატმოსფერული ჰაერის ხანგრძლივვადიან 

დაბინძურებაზე მიუთითებს (Spangler,2021). ხავსების სასიცოცხლო ფორმები 

განვსაზღვრეთ მეგდეფრაუს სქემის მიხედვით(Magdefraw,1982). 

    დავაფიქსირეთ სახეობები რომლებიც ყველაზე დიდი სიხშირით გვხვდება ქალაქის 

მასშტაბით. მათ შორის აღსანიშნავია: Tortula muralis და Othotrichum diaphanum. 

     ისინი ერთმნიშვნელოვნად წარმოადგენენ ატმოსფერული ჰაერის დაბინძურების 

ინდიკატორებს. ქალაქის ტერიტორიაზე მგრძნობიარე აკროკაროპული სახეობის, 

Grimmia pulvinata-ს, საშუალებით შემოვსაზღვრეთ აქტიური დაბინძურების 

ზონა,რომლის ფარგლებში აკროკარპული ფორმები მნიშვნელოვნად დომინირებენ და 

გვხვდება ერთადერთი პლეუროკარპული სახეობა Amblystegium serpens (Gilbert,1968). 

    ზეხმეისტერის მიხედვით(Zechmeister,2003) შევადგინეთ ხავსების ურბანული 

სახეობების რეზისტენტულობის გრადიენტი.

     ბრიოფიტები, აკროკარპული,პლეუროკარპული, ატმოსფერული ჰაერის დაბინძურების 

ბიოინდიკატორი,მონიტორინგი, ურბანული ბრიოფლორა.


